
Магілёўскай хронікі (запісы пра падзеі 
1701—46), якую ў 1747 аб'яднаў з ле-
тапісам Т.Сурты. Асабліва падрабязна 
апісаў падзеі 1710-х г. перыяду Паўноч-
най вайны 1700—21, намаляваў яркія во-
бразы гіст. асоб таго часу. Пры скла-
данні хронікі выкарыстаў успаміны су-
часнікаў і ўдзельнікаў падзей, дакумен-
тальныя матэрыялы магілёўскага архіва, 
гіст.-літ. крыніцы. Апрача летапісу Сур-
ты ўключыў у хроніку ананімны 
сатырычны памфлет «Карнавал іншазем-
ны ў Польшчы», пасля хронікі змясціў 
«Гісторыю пра рэвалюцыю Шведскага і 
Дацкага каралеўстваў». Т. вылучаўся 
шырынёй поглядаў, юрыд. дасведчана-
сцю, смеласцю і сац. завостранасцю 
грамадскай пазіцыі, дэмакратызмам. 
Крытычна ставіўся да буйных феадалаў, 
прадстаўнікоў буржуазіі, ганьбіў іх сва-
вольства і карыслівасць, асуджаў інша-
земную інтэрвенцыю і войны, высмей-
ваў ваен.-паліт. бездапаможнасць Рэчы 
Паспалітай, спачуваў нар. масам. Хро-
ніка мае вял. каштоўнасць як помнік л-ры 
і гістарыяграфіі Беларусі эпохі барока. 

Вячаслаў Чамярыцкі. 

ТРУБЯЦКІЯ, княжацкі род у ВКЛ і 
Расіі. Паходзяць ад унука вял. кн. ВКЛ 
Гедзіміна Дзмітрыя Альгердавіча, які ва-
лодаў г. Трубчэўск на Браншчыне (ад-
сюль прозвішча). Нашчадкі Дзмітрыя, 
князі Трубчэўскія, потым Т., захоўвалі 
свой удзел у ВКЛ да 1500, калі ўдзе-
льны кн. Андрэй Іванавіч (?—1546) па-
сля заняцця маскоўскім войскам Труб-
чэўска перайшоў на службу да вял. кн. 
маскоўскага Івана III. Прадстаўнікі 
роду захавалі прывілеяванае становішча 
і адыгрывалі важную ролю ў гісторыі 
Расіі 16 — пач." 20 ст. 3 роду Т. вя-
домы: 

А л я к с е й М і к і т а в і ч (?— 
1680), сын Мікіты Раманавіча, баярын, 
ваявода, гл. Трубяцкой А.М. 

Ю р ы й М і к і т а в і ч (? — да 
1634), сын Мікіты Раманавіча, стольнік, 
ваявода цара Васіля Шуйскага. У 1611 
далучыўся да польска-літоўскага лагера. 
Выехаў разам з цесцем М.Г.Салтыко-
вым (родапачынальнікам Солтыкаў) у 
Рэч Паспалітую; у 1621 атрымаў ад 
Жыгімонта III Трубчэўск з воласцю, які 
ў выніку Дэулінскага перамір'я 1618 
быў далучаны да ВКЛ. 

П ё т р (каля 1610—44), сын Юрыя 
Мікітавіча, падкаморы, потым марша-
лак старадубскі. 

Ю р ы й (?—12.6.1679), сын Пятра. 
Пасля таго, як у 1645 у выніку памеж-
нага размежавання Трубчэўск быў пера-
дадзены Расіі, выехаў у Маскву, атры-
маў чын баярына. Пачынальнік галін 
роду Т., якія існуюць да нашых дзён. 

Міхаіл Красноў. 

ТРУБЯЦКбЙ Аляксей Мікітавіч (?— 
1680), расійскі паліт. і ваенны дзеяч. 3 
роду князёў Трубяцкіх. Узвысіўся ў час 
царавання Аляксея Міхайлавіча. 3 1645 
баярын. У 1646—62 узначальваў пры-
казы Сібірскі і Казанскага палаца, з 
1661 і Палкавых спраў. У жн.—вер. 
1647 удзельнічаў у перагаворах з па-
сольствамі Рэчы Паспалітай і Шве-
цыі, у сак. 1654 — з пасольствам 
Б.Хмяльніцкага пра ўмовы ўваходжання 
Украіны ў склад Расіі. У час вайны Расіі 
з Рэччу Паспалітай 1654—67 узначаль-
ваў у 1654—55 паўд. групоўку рас. 
войск, якая з раёна Бранска наносіла 
ўдар па Мсціславе, Магілёве і на Пд ад 
Менска. 22.7.1654 захапіў Мсціслаў (гл. 
Мсціслава абарона 1654), шмат жыхароў 
якога было забіта (т.зв. «Трубяцкая раз-
ня»), заняў Крычаў, Магілёў, у жн. 1654 
аблажыў Быхаў (гл. Быхава аблога 
(1654—55). У вер. 1655 спрабаваў за-
хапіць Слуцк (гл. Слуцка абарона 1655), 
адтуль здзейсніў рэйд па цэнтр. Бела-
русі, у выніку якога захоплены і спа-
лены Цімкавічы, Клецк, Мір, Ляхавічы, 
Сталавічы, Мыш, Слонім, адтуль павяр-
нуў на Пн і захапіў Навагрудак, дзе 
алучыўся з казацкім войскам В.Залата-
рэнкі, што ішло ад Гродна. На зварот-
ным шляху былі захоплены Нясвіж, Ка-
пыль і інш., зноў абложаны Слуцк. У 
1656 (у час вайны Расіі са Швецыяй 
1656—58) Т. узначальваў армію, якая 
ўзяла Дэрпт (Тарту). У 1659 — пач. 
1660 кіраваў войскамі, якія дзейнічалі 
на Украіне. Удзельнічаў у задушэнні 
Маскоўскага паўстання 1662 і ў след-
стве над яго ўдзельнікамі. 

Літ:. М а л ь ц е в А.Н. Россня н Белорус-
сня в середнне XVII в. М., 1974; С а г а н о -
в і ч Г. Невядомая вайна, 1654—1667. Мн., 
1995. 

ТРУДАВІКІ, «Т р у д а в а я г р у п а», 
фракцыя, утвораная ў выніку аб'яднан-
ня сял. дэпутатаў у 1-й Дзяржаўнай 
думе. Афіц. спіс Т. у 1-й Думе не быў 
надрукаваны. Паводле аднаго са спісаў 
ад 19.11.1906, складзенага дэпартамен-
там паліцыі, іх было 106, паводле дру-
гога спіса ад 27.11.1906 — 127. У іх лік 
уваходзілі К.К.Александровіч, М.С.Гата-
вецкі (Віленская губ.), Ф.Я.Буслаў 
(Магілёўская губ.), М.М.Жукоўскі, 
С.П.Кандрашук, У.Р.Якубсон (Гродзен-
ская губ.), Ф.С.Трасун, Р.П.Філіпаў (Ві-
цебская губ.). За подпісам 104 дэпутатаў 
23.5.1906 Т. падалі ў 1-й Дзярж. думе 
свой «Праект асноўных палажэнняў» 
зямельнага закона. У ім утрымлівалася 
патрабаванне ліквідацыі памешчыцкага 
землеўладання і перадачы зямлі сяля-
нам. Казённыя, удзельныя, кабінецкія, 
манастырскія і царк. землі павінны 
былі перайсці ў агульнанар. фонд, а 
сял. землі ў межах працоўнай нормы, 

ТРУДАВІКІ 

на думку Т., павінны застацца ў сялян 
на правах прыватнай уласнасці. Распа-
раджэнне нацыяналізаванай зямлёй пе-
радавалася мясц. зямельным к-там, вы-
браным усеаг. прамым, роўным і тай-
ным галасаваннем. Трудавік Кандрашук 
заявіў, што галоднае сялянства настой-
ліва патрабуе зямлі, і землі казённыя, 
удзельныя, царк., манастырскія і 
кабінецкія, якія раздавала Кацярына II 
і інш. кіраўнікі, павінны быць адчу-
жаны бясплатна. Выражаючы жаданне 
працоўнай масы сядянства, ён падкрэс-
ліў, што землі павінны знаходзіцца ў 
спадчынным валоданні і перадавацца з 
пакалення ў пакаленне. «Зямлі і волі» 
патрабавалі ў Думе Буслаў і АЛ.Сака-
лоўскі. Фракцыя Т. (падпісалі 113 дэпу-
татаў) унесла свой агр. законапраект і ў 
2-й Дзярж. думе. Т. лічылі, што ўказ ад 
9.11.1906 аб «знішчэнні абшчыны» пры-
вядзе ўрэшце да пераходу зямлі да за-
можных сялян: «Нас чакае развіццё, з 
аднаго боку, сельскай буржуазіі, апоры 
рэакцыі, да таго па сутнасці і імкнуцца 
выдадзеныя законапраекты, з другога — 
вясковага пралетарыяту. Затое будзе за-
мацаваны прынцып прыватнай зямель-
най уласнасці, і памешчыкі прададуць 
свае маёнткі за высокі кошт». У 3-й 
Думе яны выкрывалі шавіністычны ха-
рактар законапраектаў урада і выступалі 
за «поўнае раўнапраўе ўсіх народнас-
цей, што ўваходзілі ў склад Расійскай 
дзяржавы», «прадастаўленне кожнай на-
роднасці права на самавызначэнне ў 
пыганнях, якія тычацца іх нацыяналь-
ных інтарэсаў (мовы, літаратуры, мастац-
тва)». Гал. патрабаваннем Т. было 
прадастаўленне ўсім без выключэння 
народам Расіі права на свабодна-нац. 
культ. развіццё і культ.-нац. аўтаномію. 
Іх пазіцыя па нац. пытанні адлюстра-
вала псіхалогію шырокіх мас вясковай і 
гар. дробнай буржуазіі. Т. актыўна 
ўдзельнічалі у спрэчках па пьгганні ўвя-
дзення земства ў зах. губернях. Яны 
лічылі, што мясц. самакіраванне павін-
на быць пабудавана «на роўным удзеле ў 
ім усяго мясцовага насельніцтва, без 
адрознення полу, рэлігіі і нацыяналь-
насці». Урадавы законапраект, на іх ду-
мку, не адпавядаў гэтаму патрабаванню. 
У рэзалюцыі Т. адзначалася, што ў інта-
рэсах невял. кучкі рус. памешчыкаў у 
ахвяру прыносіцца «рускае, маларускае, 
беларускае працоўнае сялянства і рабо-
чае насельніцтва», што ён адцягвае 
«ўвагу насельніцтва ад карэнных пытан-
няў дзяржаўнага жыцця, аслабляючы 
яго барацьбу з агульнай сістэмай урада-
вага дэспатызму і прыгнёту». Зыхо-
дзячы з гэтага, Т. адхілілі законапраект. 

У 4-й Дзярж. думе Т. ў сваёй дэклара-
цыі патрабавалі адмены зямельнага за-
кона ад 14.6.1910, свабоды саюзаў і ста-
чак. 

Літ:. М а р т ю х о в а М.А. На переломе 
революшш: Обшеств.-полнт. двнженне в Бе-
лорусснн в связн с учрежденнем Гос. думы в 
Росснн (авг. 1905 — нюль 1906 г.). Мн., 1986; 
3 а б а ў с к і М.М. Расійская Дзяржаўная 
дума ў грамадска-палітычным жыцці Беларусі 
(1906—1917 гг.). Мн„ 1999. Мікалай Забаўскі. 

«ТРУДОВбЕ КРЕСТЬЙНСТВО», га-
хта, друкаваны орган Вьжанаўчага к-та 
салдат-сялян Зах. фронту. Выходзіла ў 
снеж. 1917 — студз. 1918 у Мінску на 
рус. мове тройчы на тыдзень. Рэдактар 
П.Іраў. Адзінае на той час леваэсэраў-
скае выданне. Змяшчала матэрыялы ў 
падтрымку Сав. улады, ухваліла разгон 
Устаноўчага сходу, вяла ідэйную бара-
цьбу з правымі эсэрамі. Апошні вядомы 
№ 13 за 23 .1(5 .2) . 1918. Мікола Сяменчык. 

ТРЎСАЎ Алег Анатолевіч (н. 7.8.1954, г. 
Мсціслаў), бел. археолаг і гісторык 
архітэктуры, грамадска-паліт. дзеяч. 
Канд. гіст. навук (1981), дацэнт (1995). 
Скончыў БДУ (1976). 3 1976 супра-
цоўнік, з 1978 начальнік археал. аддзела 
Бел. рэстаўрацыйнага праектнага ін-та. 
3 1995 у Бел. ун-це культуры, у 1996— 
98 дэкан ф-та бібліятэчна-інфармацый-
ных сістэм. 3 1999 старшыня Тавары-
ства бел. мовы імя Ф.Скарыны. Выву-
чае помнікі манументальнага дойлід-
ства, матэрыяльную культуру Беларусі 
11—18 ст. Праводзіў археал. раскопкі 
помнікаў археалогіі і архітэктуры ў 
Лідзе, Міры, Крэве, Мазыры, Заслаўі, 
Гродне, Віцебску, Навагрудку, Магі-
лёве, Мінску, Мсціславе і інш. Распра-
цаваў методыку архітэкгурна-археал. 
вывучэння манументальных помнікаў 
Беларусі, прасачыў эвалюцыю асн. ты-
паў муровак і буд. матэрыялаў. У 
1992—95 старшыня, у 1998—99 нам. 
старшыні Цэнтр. рады Бел. с.-д. гра-
мады. У 1990—96 дэпутат Вярх. Савета 
Рэспублікі Беларусь. У 1991—96 нам. 
старшыні Камісіі Вярх. Савета па адука-
цыі, культуры і захаванні гіст. спадчыны. 

Тв: Памятннкн монументального зодчества 
Белорусснн XI—XVII вв.: Архнтектурно-ар-
хеол. аналнз. Мн., 1988; Беларуская кафля. 
Мн., 1989 (у сааўт.); Старонкі мураванай 
кнігі: Манументальная архітэктура эпохі феа-
далізму і капіталізму. Мн., 1990; Старажытны 
Мсціслаў. Мн., 1992 (разам з М.А.Ткачовым); 
Стары замак у Гродне XI—XVIII стст. Мн., 
1993 (разам з В.Е.Собалем, Н.І.Здановіч); Бе-
ларускае кафлярства. Мн., 1993; Беларуская 
паліваная кераміка XI—XVIII стст. Мн., 1993 
(разам з Н.І.Здановіч); Матэрыяльная куль-
тура Міра і Мірскага замка. Мн., 1994 (разам 
з Н.І.Здановіч, А.ККраўцэвічам); Манумен-
тальнае дойлідства Беларусі XI—XVIII стст. 
Гісторыя будаўнічай тэхнікі. Мн., 2001. 

ТРЎСАЎ Антон Данілавіч [15(27).5. 
1835, г. Барысаў — 1886?], бел. рэва-
люцыянер-дэмакрат, адзін з кіраўнікоў 
паўстання 1863—64 на Беларусі, дзеяч 
міжнар. рэв. руху, выдавец. Скончыў 
Мінскую гімназію (1853), вучыўся ў 

С.С.Трусевіч 

Маскоўскім ун-це (1854—56; 1860—61). 
Паслядоўнік М.Г.Чарнышэўскага і К.Калі-
ноўскага. У 1861—62 у Мінску, рыхта-
ваў паўстанне. У 1863 узначаліў паў-
станцкі атрад з жыхароў Мінска, 
удзельнічаў у баях з карнікамі ў 
Мінскай губ. Пасля задушэння паўстан-
ня ў эміграцыі. У Жэневе зблізіўся з 
рус. рэвалюцыянерам М.І.Уціным, ар-
ганізаваў з ім і інш. рэвалюцыянерамі 
Рус. секцыю 1-га Інтэрнацыянала 
(1870). У 1871 чл. Жэнеўскага к-та да-
памогі парыжскім камунарам. Адзін з 
арганізатараў друкарні час. «Народное 
дело», яе загадчык (1869—71), з 1873 
уладальнік; 10 гадоў друкаваў рус. рэв. 
л-ру. У 1884 прадаў друкарню групе 
«Вызваленне працы», вярнуўся ў Мінск, 
дзе жыў пад наглядам паліцыі. 

Літ: К і с я л ё ў Г. Сейбіты вечнага. Мн., 
1963; Ш п а д а р у к Н, Борцы за народное 
дело. Мн., 1968; П е т р о в а Л.Н. Женевская 
тнпографня А.Д. Трусова / / Вопр. нсторнн. 
1971. № 10. Генадзь Кісялёў. 

ТРЎСАЎ Баляслаў Канстанцін Даніла-
віч (1832 ці 1833, г. Барысаў — пасля 
1866), удзельнік вызваленчага руху 
1860-х г. Брат А.Д. Трусава. Скончыў 
Мінскую гімназію, Маскоўскі пед. ін-т 
(1853). Працаваў выкладчыкам матэма-
тыкі ў адной з гімназій Масквы. Быў 
блізкі да рэв. т-ва М.І.Ішуціна, член 
польскага падп. к-та ў Маскве, які да-
памагаў удзельнікам паўстання 1863— 
64. У 1866 арыштаваны і зняволены ў 
Петрапаўлаўскую крэпасць па т.зв. «ка-
ракозаўскай справе» (замах на цара 
Аляксандра II). На следстве вы-
светлілася дачыненне Т. да ўцёкаў 
ЯДамброўскага з-пад варты ў Маскве 
(1864) і да планаў рэвалюцьюнераў ар-
ганізаваць уцёкі М.Г.Чарнышэўскага з 
Сібіры. Аднак у поўным аб'ёме сувязі 
Т. з падполлем не былі раскрыты. У 
снеж. 1866 вызвалены з устанаўленнем 
паліцэйскага нагляду. Далейшы лёс не-
вядомы. 

Літ: К і с я л ё ў Г. Сейбіты вечнага. Мн., 
1963; Ш п а д а р у к Н. Борцы за народное 
дело. Мн., 1968; Русско-польскне революцн-
онные связн: Матерналы н док. Т. 2. М„ 
1963. Генадзь Кісялёў. 

ТРЎСАЎ Вікгар Іванавіч [28.3(10.4).1917, 
в. Белавусава Смаленскай вобл., Расія — 
б.12.1989], удзельнік баёў на Беларусі ў 
Вял. Айч. вайну, Герой Сав. Саюза 
(1943). Скончыў Харкаўскае ваенна-
тэхн. пагран. вучылішча (1947). У Чырв. 
Арміі з 1938. У Вял. Айч. вайну з ліст. 
1942 на Цэнтр. фронце. Радавы Т. ў 
складзе групы захопу вызначыўся 15— 
16.10.1943 у баях каля Лоева: фарсіраваў 
Дняпро, першы ўварваўся ў варожую 
траншэю, захапіў палоннага, цгго дазво-
ліла камандаванню раскрыць намеры 
праціўніка. Да 1960 у Сав. Арміі. 

ТРЎСАЎ Сцяпан Пятровіч (1803?—?), 
дзекабрыст, прапаршчык Палтаўскага 
пях. палка. У 1824 прыняты Я.А.Драга-
манавым у Т-ва з'яднаных славян. 
6(18).2.1826 у Бабруйску ў час агляду 
Палтаўскага палка заклікаў салдат узняц-
ца на барацьбу супраць царызму. Ары-
штаваны і закаваным у кайданы быў 
дастаўлены ў Магілёў, але ваенна-судо-
вая камісія вырашыла судзіць яго пры 
Палтаўскім палку. На следстве Т. не 
прызнаўся ў прыналежнасці да тайнага 
т-ва і не выдаў нікога з сяброў. Прыга-
вораны да смяротнага пакарання, якое 
заменена пажыццёвай катаргай. Пака-
ранне адбываў у Бабруйскай крэпасці. 
У арыштанцкую роту № 21 паступіў 
26.2(10.3).1826. У 1863 пераведзены ў 
разрад «тэрміновых вязняў». Далейшы 
лёс невядомы. 

Літ: Ш в е д В.В. Беларускія старонкі 
гісторыі дзекабрыстаў. Мн„ 1998; Горба-
ч е в с к н й М.Н. Запнскн, пнсьма. М„ 1963; 
Н е н а д а в е ц А.М. Крэпасць на Бярэзіне. 
Мн„ 1993; Н е ч к н н а М.В. Двнженне де-
кабрнстов. Т. 2. М„ 1955. Вячаслаў Швед. 

ТРУСЁВІЧ Станіслаў Станіслававіч 
(псеўд. З а л е ў с к і І С а з і м і р ; 1870, 
в. Вераскава Навагрудскага пав. Мін-
скай губ., цяпер Навагрудскі р-н — 
25.8.1918), дзеяч рэв. руху на Беларусі, у 
Польшчы і Літве, публіцыст. Вучыўся ў 
Варшаўскім вет. ін-це (у 1889 выключа-
ны за ўдзел у студэнцкіх хваляваннях). 
У 1891—92 вёў прапаганду сярод нас-
таўнікаў і сялян Навагрудскага, Лідска-
га, Слуцкага пав. Сасланы пад нагляд 
паліцыі ў Мінск, дзе ў 1894 пад яго кі-
раўніцтвам створана Мінская сацыял-дэ-
макратычная арганізацыя. Адзін з засна-
вальнікаў Рабочага саюза Літвы, Сацы-
ял-дэмакратыі Каралеўства Польскага і 
Літвы. У 1900—01 чл. яе Гал. праўлен-
ня. ДэЛегат Парыжскага кангрэса 2-га 
Інтэрнацыянала (1900). За рэв. дзей-
насць неаднойчы арыштаваны і сасла-
ны. 3 1906 у эміграцыі. Пасля Лют. рэ-
валюцыі 1917 вярнуўся ў Расію. Удзель-
нік Кастр. рэвалюцыі 1917. У 1917—18 заг. 
аддзела газ. «Нзвсстня ВЦМК», рэдак-
тар час. «Вестннк жнзнн». Друкаваўся ў 
«Правде». У зб. «Грамадскі рух у Расіі ў 
пачатку XX ст.» (кн. 7, т. 4, ч. 2, 1911) 
змясціў артыкул «Нацыянальны рух», у 
якім прыводзіў звесткі па гісторыі бел. 
культуры, мовы і л-ры, вітаў творчасць 
Ф.Багушэвіча, Я.Коласа, Я.Купалы. Аў-
тар брашуры «Мастацтва і пралетарыят» 
(1918), артыкулаў, у якіх з марксісцкіх 


